
EFIK  -  “Peace”

EMEM

Kini  nnyin  imenede  enyin  nnyin  ise,  mme  ñkpö  emietibede  ke  ererimbot,  mfin  
añwaña  nnyin  nte  ke  emem  idughe  ke  ererimbot.  Ke  kpukpru  ebiet  afo  okop  
abaña  usua,  eñwan,  uwot  owo,  eköñ  ye  mme  etop  eköñ.  Inyeneke  ñwed  
ñkpö  ntibe  ndomokiet  emi  afo  atatde  okot,  emi  afo  mudukotde  ubaña  mme  
ñkpö  ñkpa  idem  emi  obio  kiet  mme  ke  idem  owo  anamde  ye  owo  nte  enye,  
oto  ke  ntak  idiök  ñkpö  –  usua  ye  ufup.  Mme  nta  nti  ifiök  ke  ofuri  ekondo  
eñwana  ke  ata  ediwak  isua  tutu  mfin,  ndisin  emem  ke  ererimbot,  ndomokiet  
ke  otu  mmö  emi  ikemeke.  Idighe  nte  ererimbot  ikpöñ-ikpöñ  etie  ntem,  edi,  
edi  ata  ñkpö  mböm  nditiñ  nte  ediwak  ufök,  ekpuk,  mme  efak  emi  nnyin  itode  
inyuñ  inyeneke  emem  ke  idem  mmö.  Enye  emi  odiökde  akan  kpukpru  emi,  
okposuk  edi,  edi  ofuri  akpanikö  nte  ke  ata  ediwak  ukpöñ  owo  ke  ererimbot  
mfin,  inyeneke  emem,  ndien  oto  ke  ntak  ediwak  ukpöñ  owo  emi  minyeneke  
em-em,  unana  emem  ötöñö  mi.

NTAK  EMI  EMEM  MIDUGHE?
Ke  editönö,  Abasi  okobot  ererimbot,  kpa  nte  mbiet,  flowers,  mme  eto  ye  
kpukpru  mme  unam  emi  eduñde  ke  idak  mmöñ  ye  obot.  Abasi  ama  abot  



Adam  ye  Eve  ndien  ke  ini  oro,  emem  ama  odu.  Adam  ye  Eve  ikenyeneke  ndik  
ibaña  mme  unam  oro  ndomokiet,  ndien  ke  otu  idem  mmö,  mmö  ekeduñ  ke  
emem  ye  inemesit.  Edöñ  ama  esina  adiana  ekpe  ndien  ekpe  ikenamke  mmö  
idiök  ndomokiet.  Ke  Kpukpru  emi  ököfönde  akan  emem  ama  odu  ke  uföt  Abasi  
ye  owo,  ndien  Abasi  ama  esisuökhöde  ke  enyöñ  ke  mbit-mbit  mbubreyo,  
asaña,  onyuñ  editin  iko  ye  Adam  ye  Eve  iso  ye  iso.  Mmö  ikenyencke  esit  
ndik  ye  Abasi,  ke  mikeböhöke  nditie  nse  nte  Abasi  edidide  ndinyene  ebuana  
ye  mmö.

Ndien  Satan,  emi  edide  “USUA”  YE  “EMEM”,  ama  oforo  urukiköt  onyuñ  odomo  
Adam  ye  Eve  ke  ndinam  idiök,  koro  ebiet  emi  idiök  ñkpö  odude,  emem  
idughe.  Satan,  öböñ  mme  osu  nsu,  ama  etiñ  önö  mmö  ete,  ke  mmö  idikpaha  
mkpa  edieke  mmö  ekpetrede  ndikop  uyo  ABASI,  ke  ndidia  mfri  eto  ufot  iñwañ  
emi  Abasi  akakpande  mmö  ndidia.  Ata  ediwak  owo  mfin  emi  ke  enanam,  ke  
ekpañ  utöñ  enö  ikö  ekpo,  ndem,  ibök,  ye  mme  ñkpö  efen,  kpa  nte  emi  Sa-
tan  akabiañade  Adam  ye  Eve  ete  mmö  enam,  ndien  kini  mmö  enamde,  mmö  
enam  idiök  ke  iso  ABASI.  Ke  ini  emi  mmö  ekediade  mfri  eto  emi,  kpa  ke  
ukem-ukem  ini  emi  ke  emem  Abasi  emi  mmö  ekenyenede  ökökpöñ  mmö,  ye  
kpukpru  uyai  nti  ñkpö  emi  Abasi  akayakde  önö  mmö,  ndien  ke  ndik  ekebe  
oduk  ke  esit  Adam  ye  Eve.  Ke  mbubreyo  emi,  kini  Abasi  ökösuökhöde  edi  nte  
ido  esidide  nditiñ  ikö  ye  Mmö,  mmö  ema  edip  idem  mmo  enyuñ  enyene  ndik  
ndida  ke  iso  Abasi.  “Okoto  ke  owo  kiet,  ndien,  idiök  ñkpö  oduk  ererimbot”  
kpa  ye  nnyin  emi  idude  uwem  mfin  emi  “Koro  kpukpru  ewo  ema  enam  idiök  
ñkpö,  enyuñ  etabi  uböñ  Abasi”  (Rom. 5:12, 3:23).

Idiök  ñkpö  kiet  emi  owo  anamde  atara  ntearan,  mfin  emi  ofuri  ererimbot  
edu  ke  udönö  idiök  ñkpö,  do  ndien  emem  idughe  ke  ererimbot  emi.

ABASI  AMA  ADUAK  NDIFIAK  NYAK  EMEM  NSIM  KE  
ISOÑ
Abasi  ama  osuk  enyin  Esie  ke  enyöñ  ese  isoñ  onyuñ  okut  nte  usua,  ufup,  
ndik,  idiök-ñkpö  ye  mfukhö  öyöhöde,  ndien  ke  akamba  Ima  esie  Enye  ama  önö  
Eyen  Esie  Ikpoñ-ikpoñ  nte  amana  ke  usin  udia  ufene.  Ke  isua  kiet-kiet,  ke  ini  
ukabade  isua,  esiti  nnyin  ebaña  mme  ikö  angel  emi  eketiñde  ete  “Ekufehe  
ndik;  koro  sese,  meda  eti  mbuk  akwa  idaresit,  eke  edinyenede  kpukpru  owo  
nsök  mbufo,  koro  Andinyaña,  emi  edide  Christ  Üböñ,  amana  önö  mbufo  ke  
Obio  David.  Ndien  idaha  oro  udim  mbon  heaven  edu  ye  angel  oro;  mmö  enyuñ  
etoro  Abasi,  ete,  uböñ  enyene  Abasi  ke  ata  enyöñ,  emem  onyuñ  odu  ke  isöñ  
ke  otu  owo  emi  Enye  enende  iso  ye  mmö.  (Luke 2:10-14).  Ekenö  Jesus  edi  
ke  ererimbot  “Ndiyama  nnö  mmö  eke  etiede  ke  ekim  ke  mfut  mkpa;  nditeme  
nnyin  ndiduk  ke  usuñ  emem.”  (Luke 1:79).  Nwed  Ephesians  2:14  etiñ  önö  
nnyin  ete,  “koro  Enye  ke  idem  Esie  edi  emem  nnyin”.  Abasi  ama  önö  Üböñ  
Emem  edi  ke  ererimbot  emi,  ndien  edieke  mme  mmö  oro  ke  eyo  oko  ema  
enyime  Üböñ  Emem  mmö  ekpekefiak  eduñ  ke  idara  ye  inemesit.

NSO  KE  MBON  EYO  OKO  EKENAM  YE  EMEM  EMI  ABASI  



ÜKÖNÖDE  MMÖ?
Nte  Adam  ye  Eve,  mme  Jew,  ye  Gentiles  ye  mbon  inioro,  ekesöñde  ibuot  ye  
Abasi  ke  ndikpono  Enye,  mmö  ekekop  item  Satan.  Mmö  ema  esin  Emem,  ye  
ini  emi  Pilate  ekenimde  Jesus  ye  Barabbas  ke  iso  mmö,  mmö  ema  efiori  
ete  “Da  Jesus!  nnö  nnyin  Barabbas!”  Ke  nditim  nam  anwaña  mmö  eketin  
ete  “Men  Üböñ  Emem  fep  nnyuñ  nnö  nnyin  usua,  eköñ,  uwot  owo,  ye  idiök  
ñkpö.”  Mmö  emi  ema  enyene  uduak  idem  mmö  ke  ndikemek  Barabbas  nnö  
idem  mmö  kini  owo  mikefikkefik  mmö.  Mfin  emi  osuk  etie  kpasuk  ntre  ye  
nnyin.  Abasi  önö  nnyin  se  Enye  oyomde  nnyin  imek  inö  idem  nnyin.  Nnyin  
imekeme  ndinyene  Jesus  nte  Andinyaña  nnyin  ye  Üböñ,  ndien  Enye  eye  nö  
nnyin  emem  ke  uwem  nnyin.  Jesus  ete,  “Ñkpöñ  emem  ye  mbufo.  Nyak  emem  
Mi  nnö  mbufo;  idighe  nte  ererimbot  önöde  ke  Ami  nnö  mbufo”  (John 14:29).  
Mme  idiök  ñkpö  emi  edude  ke  uwem  nnyin  emem  nnyin  aka  anyan  ökpöñ  
Abasi,  edi  Jesus  adada  kpukpru  ini  onyuñ  atat  ubök  Esie  ada  ebet  nnyin,  
man  ötönö  ntak  ada  nnyin  esin,  onyuñ  eyet  nnyin  ke  Edisana  Iyip  Esie,  ye  
odudu  ndinam  nnyin  idi  nditö  Abasi,  nyuñ  mfiak  nnö  nnyin  EMEM.

Etiñ  enö  nnyin  ke  ñwed  nditö  Rome  5:1  “Mmödo  sia  ema  ekede  mbuötidem  
enam  ikpe  etebe  nnyin,  nnyin  imenyene  emem  ye  Abasi  oto  ke  Üböñ  nnyin  
Jesus  Christ.”  Baba  ñkpö  ndomokiet  emi  ekemede  ndinö  nnyin  emem  ke  
ererimbot  idughe;  Okuk,  mme  inyene,  mme  ndiwörö  eti  etop  ke  inyiñ,  Ike-
meke  ndinö  emem.  Min  ikemeke  ndinö  emem,  mme  ndisin  enyiñ  nnyin  ke  
ñwed  ukot  enyiñ  (ufök  Abasi)  ikemeke  ndinö  emem.  Usuñ  kiet  kpöt  odu  emi  
nnyin  ikemede  ndibö  emem  nnö  ukpöñ  nnyin,  ndien  usuñ  kiet  emi  edi  nditiene  
Üböñ  nnyin  Jesus  Christ,  ana  nnyin  iyarade  mme  ndudue  nnyin  inö  Enye,  
inyuñ  ikabade  esit,  koro  Enye  ebeñe  idem  ndifen  onyuñ  anam  nnyin  isana  
ke  kpukpru  idiök  ñkpö  nnyin  kpa  nte  ewetde  ete.  “Ndien  emem  Abasi,  emi  
ayañade  ifiök  owo,  eyekpeme  mbufo  esit  ye  ekikere  ke  Christ  Jesus.”  (Phil. 
4:7)  Owo  ndomokiet  ikemeke  ndinam  utö  emem  eke  etiede  ntcm  añwaña,  edi  
nnyin  imekeme  ndinyene  ikike  esie  ke  uwem  nnyin,  edieke  nnyin  inyimede  
ndikañ  ererimbot  ye  mme  inyene  esie,  ndifre  enyin  mbaña  idiök  ñkpo  ye  
mme  idiök  ufan,  inyuñ  iwöñöde  idem,  esit  nnyin  itiene  Üböñ  nnyin  Jesus  
Christ,  man  inam  ñkpö  inö  enye  ikpöñ-ikpöñ.  Nnyin  imekeme  ndidu  uwem  ke  
emem  midughe,  edi  nnyin  ikemeke  ndikpa  ye  unana  emem,  kpa  nte  ewetde  
ete  “Koro  Uböñ  Abasi  idie  edidia  ñkpö  ye  ediñwöñ  ñkpö,  edi  edi  edinen  ido  
ye  emem”  (Rom., 14:17).  Do  ndien,  edieke  nnyin  minyeneke  emem  ke  esit  
nnyin  kini  mkpa,  Enye  ididareke  nnyin  ke  ndiduk  Obio  Emem  Esie.

Edieke  nnyin  midaha  Üböñ  Emem  isin  ke  uwem  nnyin,  ndien  nnyin  ikpa  ke  
usuñ  idiök  ñkpö  nnyin,  ebiet  kiet  kpöt  odu  önö  nnyin,  ndien  ebiet  emi  “Nsinsi  
okañ  asakde”.  Edieke  afo  akpade  ke  usuñ  emi  afo  asañade  mfin  emi,  afo  
eyetak  ke  nsinsi,  ndien  ikö  Abasi  etiñ  önö  nnyin  ete  “Nsuñ  ikañ  itie  nsinsi  
ufen  eyedök  ke  enyöñ  ke  nsinsi.”  Edi  nsinsi  itie  ikañ  ke  anam  idiök  aka,  
ndien  kpukpru  nnyin  idi  mme  anam  idiök.  “Baba  eti  owo  ndomokiet  idughe,  
baba  kiet  idughe.”:  Edieke  afo  oyomde  ndien  ndika  eti  ebiet  iduñ  (heaven)  
ñkpö  kiet  odu  emi  afo  enyenede  ndinam,  oro  edi  ndinam  emem  ye  Abasi,  



onyuñ  enyene  emem  Abasi  ke  esit  fo,  onyuñ-ayak  emem  Christ  akara  esit  
mbufo”  (Col. 3:15).Kini  ukabade  isua  esiti  nnyin  ebaña  nte  Jesus  edide  ke  
ererimbot  man  önö  emem.  Kini  Easter  esiti  nnyin  ñko  nte  mme  owo  ekesinde  
Enye  enyuñ  eköñ  Enye  ke  eto.  Edima  ufan,  nte  afo  oyom  nditiene  ndi  kiet  ke  
otu  mmö  oro  ekesinde  Eteufök  nnyin,  mme  afo  amama  ndiyak  uwem  fo  man  
Enye  oduñ  ye  afo?  Usuñ  kiet  odu  emi  afo  ekemede  ndinyene  emem  ye  Abasi  
ke  esit  fo,  oro  edi  nditönö  edöñ  fo  ke  isöñ  idaha  emi,  ayarade  ndudue  önö  
Enye  nte  ke  afo  edi  anam  idiök,  kpe  Enye  ubök  ete  anam  fi  asana,  onyuñ  
eyet  fi  ke  Eti  Iyip  Esie,  onyuñ  anam  fi  edi  eke  Esie,  kukere  nte  afo  ofonde,  
afo  omoyom  Jesus  anyaña  fi;  Ekpedi  afo  ekere  ete  ke  imo  idi  anam  idiök  
ke  kpukpru  usuñ,  Jesus  ebeñe  idem  ndida  fi  nnö  idem  Esie,  idinyuñ  ibinke  
fi  iduök.  Ekpedi  akananam  afo  unyeneke  ifiök  ubaña  emem  Abasi  ke  ukpöñ  
fo,  nnyime  nyuñ  yom  emem  oro  idaha  emi,  afo  enenyene  idara  emi  inua  
ndomokiet  mikemeke  nditiñ  ye  uböñ.

Ke  ufök  ukwörö  ikö  ini  ki-et  akani  eren  kiet  ama  adaha  ada  ke  enyöñ  ödöhö  
ete  “Ami  ñkodudu  ke  uwem  kini  emi  mböñ  inañ  ekekarade.  Ke  akpa  ini,  
nnyin  ikedu  ke  eköñ,  ndien  ekedi  ökposöñ  ini.  Kini  öyöhö  öböñ  iba  akarade,  
kpukpru  nnyin  ikedu  ke  ata  akamba  akañ,  do  ke  nnyin  ikata  mme  eku,  mbiet  
ye  mme  ufiak  ifia.  Kini  ukara  Üböñ  ita,  mme  asua  nnyin  ema  ekan  nnyin,  
enyuñ  eda   nnyin  nte  ifn  mmö.  Kini  idak  ukara  öyöhö  Öböñ  ita  emi,  Öböñ  
efen  ama  edise  nnyin,  akamba  ÖBÖÑ,  eti  ÖBÖÑ,  ye  ÖBÖÑ  EMEM,  ÖBÖÑ  IMA  
–  Jesus  –  ÖBÖÑ  emi  otode  ke  enyöñ!  Enye  akan  ke  eköñ.  Enye  amakan  esit  
nnyin.  Do  ndien  nnyin  imenyene  emem  ata  ediwak,  intuñ  inyene  idorenyin  nte  
ke  iyeduñ  ye  Enye  ke  enyöñ.”

Edima  ufan,  nyak  uwem  fo  idaha  emi  nnö  Jesus.  Ke  ini  emi,  fiak  edem  ke  
usuñ  emi  adade  owo  aka  ukpe  ikañ,  wöñöre  idem  fo  nam  nkpö  nnö  Enye  
emi  edide  ÖBÖÑ  mme  mböñ.  Afon  eyekut  nte  mme  ufan  fo  edifrede  fi,  edi  
ti  se  Jesus  etiñde  ete  “Sese,  Ami  ndudu  ye  mbufo  ke  kpukpru  ebiet,  tutu  
ke  utit  ereimbot.”  Ke  akpatre  “Eyak  emem  Christ  akara  ke  esit  mbufo.”  
(Col. 3:15).

